Коми Республикаса
вöр-ва озырлун да гöгöртас видзан министерстволöн

ТШÖКТÖД

Коми Республика мутасын му пытшкöс геология боксянь туялöм, видзöм да колана ногöн сыöн вöдитчöм бöрся государственнöй контроль нуöдысь Коми Республикаса вöр-ва озырлун да гöгöртас видзан министерстволöн да сылöн мутас органъяслöн чина йöз йылысь


«Му пытшкöс йылысь» Россия Федерацияса Оланпаслöн 4 да 37 статьяяс, «Му  пытшкöс геология боксянь туялöм, сыöн колана ногöн вöдитчöм да сiйöс видзöм йылысь» Россия Федерацияса Правительстволöн 2005  во ода-кора тöлысь 12 лунся 293 №-а шуöм (2010 во урасьöм тöлысь 2 лунся вежсьöмъясöн), «Коми Республика мутасын паськыда тöдса мупытшса озырлун перйöм могысь му пытшкöсöн либö меставывса тöдчанлуна мупытшса участокъясöн (сы лыдын муувса стрöйбаяс, кутшöмъяс оз йитчыны мупытшса озырлун перйöмкöд, стрöитöм да уджöдöм могысь колана меставывса тöдчанлуна мупытшса участокъясöн) вöдитчöм йылысь» Коми Республикаса Оланпас, «Коми Республикаын административнöй кывкутöм йылысь» Коми Республикаса Оланпас да «Коми Республикаса вöр-ва озырлун да гöгöртас видзан министерство йылысь» Коми Республикаса Юралысьлöн 2009 во моз тöлысь 12 лунся 92 №-а Индöд серти

ТШÖКТА:

1. Урчитны, мый Коми Республика мутасын му пытшкöс геология боксянь туялöм, видзöм да колана ногöн сыöн вöдитчöм бöрся государственнöй контроль Россия Федерацияса субъектъяслöн государственнöй власьт органъяслöн уджмогъяс серти нуöдöны Коми Республикаса вöр-ва озырлун да гöгöртас видзан министерстволöн да сылöн мутасса органъяслöн татшöм чина йöз:
Коми Республикаса вöр-ва озырлун да гöгöртас видзан министр – геологическöй контроль нуöдöм кузя Коми Республикаса медыджыд государственнöй инспектор (Коми Республикалöн олöмö пöртысь власьт органса юрнуöдысь, кодi нуöдö му пытшкöс геология боксянь туялöм, сыöн колана ногöн вöдитчöм да сiйöс видзöм бöрся государственнöй контроль);
Коми Республикаса вöр-ва озырлун да гöгöртас видзан министерстволöн Вöр-ва озырлунöн вöдитчöм да гöгöртас видзöм бöрся государственнöй контроль департаментса (веськöдланiнса) начальник - геологическöй контроль нуöдöм кузя Коми Республикаса медыджыд государственнöй инспекторöс вежысь (Коми Республикалöн олöмö пöртысь власьт органса юрнуöдысьöс вежысь, кодi нуöдö му пытшкöс геология боксянь туялöм, сыöн колана ногöн вöдитчöм да сiйöс видзöм бöрся государственнöй контроль);
Коми Республикаса вöр-ва озырлун да гöгöртас видзан министерстволöн государственнöй геологическöй контроль юкöнса начальник - геологическöй контроль нуöдöм кузя Коми Республикаса старшöй государственнöй инспектор (Коми Республикалöн олöмö пöртысь власьт органса юрнуöдысьöс вежысь, кодi нуöдö му пытшкöс геология боксянь туялöм, сыöн колана ногöн вöдитчöм да сiйöс видзöм бöрся государственнöй контроль);
Коми Республикаса вöр-ва озырлун да гöгöртас видзан министерстволöн государственнöй геологическöй контроль юкöнса медыджыд да нуöдысь специалистъяс - геологическöй контроль нуöдöм кузя Коми Республикаса государственнöй инспекторъяс;
Коми Республикаса каръясын да районъясын Коми Республикаса вöр-ва озырлун да гöгöртас видзан министерстволöн мутас органъясса юрнуöдысьяс – лöсялана районлöн (карлöн) геологическöй контроль нуöдöм кузя Коми Республикаса старшöй государственнöй инспекторъяс (Коми Республикалöн олöмö пöртысь власьт органса юрнуöдысьöс вежысьяс, кодъяс нуöдöны му пытшкöс геология боксянь туялöм, сыöн колана ногöн вöдитчöм да сiйöс видзöм бöрся государственнöй контроль);
каръясын да районъясын Коми Республикаса вöр-ва озырлун да гöгöртас видзан министерстволöн мутас органъясса медыджыд да нуöдысь специалистъяс - лöсялана районлöн (карлöн) геологическöй контроль нуöдöм кузя Коми Республикаса государственнöй инспекторъяс.
2. Тайö тшöктöдлöн 1 пунктын индöм йöзлы сетсьöны эскöданпасъяс, кодъяслысь формасö урчитö Коми Республикаса вöр-ва озырлун да гöгöртас видзан министерство.
3. Геологическöй контроль нуöдöм кузя Коми Республикаса медыджыд государственнöй инспекторлöн, геологическöй контроль нуöдöм кузя Коми Республикаса медыджыд государственнöй инспекторöс вежысьяслöн, геологическöй контроль нуöдöм кузя Коми Республикаса старшöй государственнöй инспекторлöн, лöсялана районлöн (карлöн) геологическöй контроль нуöдöм кузя Коми Республикаса старшöй государственнöй инспекторъяслöн Коми Республикаса олöмö пöртысь власьт органлöн нимсянь, кодi нуöдö му пытшкöс геология боксянь туялöм, сыöн колана ногöн вöдитчöм да сiйöс видзöм бöрся государственнöй контроль, эм право:
1) сетны му пытшкöсöн вöдитчысьяслы индöдъяс, медым бырöдны му пытшкöс  геология боксянь туялöм, видзöм да сыöн колана ногöн вöдитчöм кузя уджъяс нуöдiгöн аддзöм торкалöмъясö, сы лыдын медым кутчысьны му пытшкöсöн вöдитчан право вылö лицензияясын (тшöктöмъясын) условиеяслöн корöмъясö;
2) юöртны гижöмöн му пытшкöсöн вöдитчысьяслы прöверкаяслöн помшуöмъяс йылысь, Коми Республикаса оланпасъясын да му пытшкöсöн вöдитчан юкöнын Коми Республикаса мукöд нормативнöй правовöй актын корöмъяслöн аддзöм торкалöмъяс йылысь;
3) дугöдны урчитöм ногöн ас вöляöн паськыда тöдса мупытшса озырлуна му пытшкöс участокъясöн вöдитчöм да налöн куйланiнъясын стрöитчöм;
4) мöдöдны лöсялана органъясö материалъяс, медым кыскыны кывкутны йöзöс, кодъяс мыжаöсь Коми Республикаса оланпасъясöн да Коми Республикаса мукöд нормативнöй правовöй актöн урчитöм  му пытшкöс геология боксянь туялöм, видзöм да сыöн колана ногöн вöдитчöм кузя уджъяс нуöдан пöрадок торкöмын;
5) меставывса асвеськöдлан органъяслöн да индöм органъясöс да организацияясöс петкöдлысьяслöн сöгласие серти корны участвуйтны органлöн уджын, кодi нуöдö геология боксянь туялöм, видзöм да сыöн колана ногöн вöдитчöм кузя государственнöй контроль;
6) лöсьöдны административнöй право торкалöмъяс йылысь сёрнигижöдъяс случайяс дырйи, мый  артыштöма Административнöй право торкалöмъяс йылысь Россия Федерацияса кодексöн да «Коми Республикаын административнöй кывкутöм йылысь» Коми Республикаса Оланпасöн (водзö – Оланпас), да видлавны право торкалöмъяс йылысь делöяс случайяс дырйи, мый артыштöма Оланпасöн, Административнöй право торкалöмъяс йылысь Россия Федерацияса законодательствоöн урчитöм пöрадок серти.
4. Геологическöй контроль нуöдöм кузя Коми Республикаса государственнöй инспекторъяслöн да лöсялана районлöн (карлöн) мутасын геологическöй контроль нуöдöм кузя Коми Республикаса государственнöй инспекторъяслöн эм право:
1) колана ногöн прöверитны, кыдзи кутчысьöны Коми Республикаса оланпасъяслöн да му пытшкöсöн вöдитчан юкöнын Коми Республикаса мукöд нормативнöй правовöй актлöн корöмъясö, а сiдзжö документъяс, кутшöмъяс лоöны контроль мероприятиеяс серти объектöн да кутшöмъяс йитчöны прöверкакöд;
2) волыны прöверка нуöдöм могысь (сы лыдын водзвыв висьтавтöг) организациялысь эскöданпас петкöдлöмöн, налöн организационно-правовöй форма да асшöрлун форма вылö видзöдтöг;
3) сетны му пытшкöсöн вöдитчысьяслы индöдъяс, медым бырöдны му пытшкöс  геология боксянь туялöм, видзöм да сыöн колана ногöн вöдитчöм кузя уджъяс нуöдiгöн аддзöм торкалöмъяссö, сы лыдын медым кутчысьны му пытшкöсöн вöдитчан право вылö лицензияясын (тшöктöмъясын) условиеяслöн корöмъясö;
4) лöсьöдны административнöй право торкалöмъяс йылысь сёрнигижöдъяс случайяс дырйи, мый  артыштöма Административнöй право торкалöмъяс йылысь Россия Федерацияса кодексöн да Оланпасöн, да видлавны право торкалöмъяс йылысь делöяс случайяс дырйи, мый артыштöма Оланпасöн, Административнöй право торкалöмъяс йылысь Россия Федерацияса законодательствоöн урчитöм пöрадок серти.
5. Му пытшкöс геология боксянь туялöм, видзöм да сыöн колана ногöн вöдитчöм бöрся государственнöй контроль нуöдысь органлöн прöверкаяслöн помшуöмъяс серти индöм органлöн эм право сетны вöзйöмъяс, медым кутшöмкö кад вылö сувтöдлыны, дзескöдны либö дугöдны правосö вöдитчыны паськыда тöдса мупытшса озырлуна му пытшкöс участокъясöн, а сiдзжö меставывса тöдчанлуна мупытшса озырлуна участокъясöн, пыртны вежсьöмъяс да содтöдъяс лицензионнöй материалъясö, а сiдзжö медым кутшöмкö кад вылö сувтöдлыны паськыда тöдса мупытшса озырлуна му пытшкöс участокъяс, а сiдзжö меставывса тöдчанлуна мупытшса озырлуна участокъяс геология боксянь туялöм кузя уджъяс.
6. Тайö тшöктöд олöмö пöртöм бöрся видзöда ачым.


Министр                                                                                        М.В.Некипелова

